
ᑐᓂᕐᕈᑎᒃᓴᐃᑦ ᐅᑯᓄᖓ 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ (ᐆᒪᔪᓕᕆᔨᕐᔪᐊᒃᑯᑦ) 

ᑲᑎᒪᑐᐃᓐᓇᕐᕕᖓᓐᓂ ᑲᑎᒪᓂᖏᓐᓂ ᓈᓴᐅᑎᓕᖕᒥ 002-2020 

ᒪᑐᒥᖓ ᐱᔾᔪᑎᖃᕐᓂᕐᒧᑦ 

ᖃᐅᒪᔭᑎᑦᑎᒋᐊᕈᑏᑦ: ☐       ᐃᔅᓱᒪᓕᐅᕈᑕᐅᔭᕆᐊᓖᑦ: ☒ 

ᐱᔾᔪᑎᓕᒃ: ᐅᖃᐅᔾᔭᐅᒋᐊᕐᓂᖏᑦ ᓄᓇᕗᑦ ᒐᕙᒪᐃᑦ ᒪᓕᒋᐊᖃᕐᓂᖏᓐᓂᒃ ᐊᖏᕈᑕᐅᕌᓂᒃᓯᒪᔪᓂᒃ 

ᐱᐅᓯᕆᔭᐅᔭᕆᐊᖃᖅᑐᓂᒃ ᒫᓐᓇᑲᐅᑎᒋ ᑐᓂᓯᔭᕆᐊᖃᕐᓂᖅ ᓇᓐᓄᒍᓐᓇᐅᑎᓂᒃ ᐊᒥᐊᒃᑯᓂᒃ 

ᐊᑐᖅᑕᐅᓯᒪᖏᑦᑐᓂᒃ 

ᖃᓄᖅ ᐱᒋᐊᓚᐅᕐᒪᖔᑦ: 

ᑕᒫᓂ ᐊᒃᑑᐱᕆ 16, 2019-ᖑᓚᐅᖅᑐᖅ, ᓄᓇᕗᑦ ᒐᕙᒪᐃᑦ ᑐᔪᐃᓚᐅᖅᑐᑦ ᑎᑎᖃᒥᒃ (ᐃᓚᖃᖅᑐᓂᒃ 

ᐊᓯᑲᓐᓂᖏᓐᓂᒃ ᑎᑎᖃᓂᒃ) ᐃᒃᓯᕙᐅᑕᖓᓄᑦ ᕿᑭᖅᑖᓗᖕᒥ ᐊᖑᓇᓱᒃᑎᓕᒫᑦ ᑲᑎᒪᔨᖏᓐᓄᑦ, ᐅᓂᒃᑳᖅᑐᓂᒃ ᓄᓇᕗᑦ 

ᒐᕙᒪᒃᑯᑦ ᓄᑖᕈᕆᐊᖅᑎᑦᑎᓯᒪᓕᕐᓂᖏᓐᓂᒃ ᓇᓐᓄᒍᓐᓇᐅᑎᑖᕆᔭᐅᔪᓐᓇᖅᑐᓂᒃ ᐋᕿᐅᒪᔭᐅᓕᖅᑐᓂᒃ 

ᓈᓴᐅᓯᕆᔭᐅᕙᖕᓂᖏᑦ, ᐊᒻᒪᓗ ᐅᖃᐅᓯᖃᖅᓱᑎᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐊᖏᕈᑎᖃᓚᐅᕐᓂᖏᓐᓂᒃ 

ᑕᐃᒃᑯᓂᖓ ᐋᕿᐅᒪᓂᐊᓕᓚᐅᖅᑐᓂᒃ ᐊᑐᖅᑕᐅᑲᐃᓐᓇᕐᓂᐊᓚᐅᖅᑐᓂᒃ. 

ᑎᑎᖃᐃᑦ ᐃᓚᒃᑲᓐᓂᖏᓐᓂ B-ᒥ ᑕᐃᑲᓂ ᑎᑎᕋᓚᐅᖅᑕᖏᓐᓂ ᐊᒃᑑᐱᕆ 16, 2019-ᒥ ᐅᓂᒃᑳᕈᑕᐅᕗᑦ 

ᐆᒪᔪᓕᕆᔨᕐᔪᐊᒃᑯᓐᓄᑦ-ᐊᖏᕈᑕᐅᕌᓂᒃᓯᒪᔪᓂᒃ ᐊᑐᖅᑕᐃᑲᐃᓐᓇᕐᓂᐊᖅᑐᓂᒃ ᓄᓇᓕᖕᓄᑦ 

ᓇᓐᓄᒍᓐᓇᐅᑎᑖᖃᑕᕈᓐᓇᕐᓂᖏᓐᓂᒃ ᑕᐃᒃᑯᓂᖓ ᐊᑐᖅᓯᒪᖏᑦᑐᓂᒃ ᐊᒥᐊᒃᑯᖏᓐᓂᒃ ᐃᒪᐃᓪᓕᖓᔪᓂᒃ:   

5.8.2. ᑐᒃᓯᕋᐅᑕᐅᔪᑦ ᓄᓇᓕᖕᓂᖔᖅᑐᑦ ᐊᑐᒃᑲᓐᓂᕈᒪᓂᖅ ᓇᓐᓄᒍᓐᓇᐅᑎᒥᓂᒃ ᐊᒥᐊᒃᑯᓂᒃ 

ᐊᑐᖅᑕᐅᓚᐅᖏᑦᑐᓂᒃ, ᐊᒥᔅᓱᕈᕆᐊᕈᑕᐅᔪᓐᓇᕐᓂᕐᒧᑦ ᐊᕐᕋᒍᑕᒫᖅ ᓇᓐᓄᒃᑕᐅᖃᑦᑕᕈᓐᓇᕐᓂᖏᓐᓂᒃ, 

ᑐᓂᔭᐅᕙᖕᓂᐊᖅᑐᑦ, ᐊᖏᕈᑕᐅᕙᒃᑐᑦ ᑲᒪᔨᐅᕙᒃᑐᓄᑦ ᐊᕕᒃᑐᖅᓯᒪᓂᕐᖏᓐᓂ ᐊᖑᓇᓱᒃᑎᓕᒫᑦ ᑲᑎᒪᔨᖏᓐᓄᑦ. 

ᓄᓇᕗᑦ ᒐᕙᒪᒃᑯᖏᑦ ᓇᓗᓇᐃᔭᐃᑦᑎᐊᖃᑦᑕᕐᓂᐊᖅᑐᑦ ᓱᓕᔫᓂᖏᓐᓂᒃ ᑐᑭᓯᓇᖅᑎᑦᑎᕙᒡᓗᑎᒃ 

ᐱᑕᖃᖅᑎᒋᓂᖏᓐᓂᒃ ᐊᑐᐃᓐᓇᐅᓂᐊᖅᑐᑦ ᓇᓐᓄᒍᓐᓇᐅᑎᒃᓴᒃᑲᓐᓂᐅᔪᓐᓇᕐᓂᖏᑦ.  

ᑕᒫᓂ ᒫᔾᔨ 2, 2020-ᒥ, ᑕᐃᒃᑯᐊ ᕿᑭᖅᑖᓗᖕᒥ ᐊᖑᓇᓱᒃᑎᓕᒫᑦ ᑲᑎᒪᔨᖏᑦ ᑐᓂᔭᐅᓚᐅᖅᑐᑦ 

ᐱᒋᐊᖅᑎᑕᐅᓚᐅᖅᑐᓂᒃ ᐱᖁᔨᕗᖔᕈᑎᑎᒍᑦ ᓴᓂᑭᓗᐊᑉ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓄᑦ ᑐᒃᓯᕋᖅᑐᓂᒃ 

ᐊᖏᖅᑕᐅᖁᔨᓂᖅ ᓇᓐᓄᒍᓐᓇᐅᑎᒃᓴᖏᓐᓂᒃ ᐊᒥᐊᒃᑯᖏᓐᓂᒃ ᐊᑐᕈᒪᓂᖅ 13-ᓂᒃ ᐊᕐᓇᓪᓗᕐᓂ ᐊᒻᒪᓗ 16-ᓂᒃ 

ᐊᖑᓴᓪᓗᕐᓂᒃ ᓇᓄᒍᓐᓇᐅᑎᓂᒃ. ᕿᑭᖅᑖᓘᖕᒥ ᐊᖑᓇᓱᒃᑎᓕᒫᑦ ᑲᑎᒪᔨᖏᑦ ᖃᐅᔨᒋᐊᓚᐅᖅᑐᑦ ᐱᑕᖃᖅᑎᒋᓂᖏᓐᓂᒃ 

ᐊᒥᔅᓲᓂᖏᓐᓂᒃ ᐊᒥᐊᒃᑯᖏᑦ ᐊᑐᖅᓯᒪᖏᑦᑐᑦ ᐊᑐᐃᓐᓇᐅᔪᓐᓇᕐᓂᖏᑦ ᓴᓂᑭᓗᐊᕐᒥᐅᓂ 

ᓇᓗᓇᐃᖅᑕᐅᑦᑎᐊᓚᐅᕆᓪᓗᑎᒃ ᐱᑕᖃᕐᓂᖏᑦ ᐊᑐᖅᑕᐅᒃᑲᓐᓇᕈᓐᓇᕐᓂᖏᑦ ᓇᓐᓄᒍᓐᓇᐅᑏᑦ ᓇᒻᒪᖕᓂᖏᓐᓂᒃ.  

ᐊᑐᖅᑕᐅᓚᐅᖅᓯᒪᖏᑦᑐᒥᒃ ᐊᑐᓕᖅᓱᑎᒃ, ᓯᓚᑖᒎᖓᔪᓂᒃ ᐱᐅᕆᔭᐅᕙᒃᑐᓂᒃ, ᐆᒪᔪᓕᕆᔨᕐᔪᐊᒃᑯᓐᓄᑦ-

ᐊᖏᕈᑕᐅᕌᓂᒃᓯᒪᔪᓂᒃ ᐱᐅᓯᕆᔭᐅᖁᔭᐅᓚᐅᖅᑐᓂᒃ ᐊᑐᖁᔭᐅᔪᓂᒃ ᑐᒃᓯᕋᖅᑐᖃᕌᖓᑦ ᐊᒻᒪᓗ ᐊᖏᕈᑕᐅᓂᐊᕌᖓᒥᒃ 

ᐊᑐᐃᓐᓇᐅᓂᖏᑦ ᓇᓐᓄᒍᓐᓇᐅᑏᑦ ᐊᒥᐊᒃᑯᖏᑦ, ᓄᓇᕗᑦ ᒐᕙᒪᒃᑯᑦ ᐊᖏᕈᑎᖃᓚᐅᓐᖏᓚᑦ ᑐᓂᓯᔪᓐᓇᕐᓂᖅ 

ᑕᒪᐃᓐᓂᒃ ᑐᒃᓯᕋᐅᑕᐅᓂᖏᓐᓂᒃ ᐊᒻᒪᓗ ᒐᕙᒪᒃᑯᑦ ᐊᓯᖏᓐᓄᑦ ᐊᖏᕈᑕᐅᕌᓂᓛᐅᖅᑐᓂᒃ ᓇᓐᓄᒍᓐᓇᐅᑎᓂᒃ 

ᐊᒥᐊᒃᑯᓂᒃ ᐊᑐᕈᓐᓇᕐᓂᖅ. 

ᑕᒫᓂ ᐄᐳ 7, 2020-ᒥ, ᕿᑭᖅᑖᓗᖕᒥ ᐊᖑᓇᓱᒃᑎᓕᒫᑦ ᑲᑎᒪᔨᖏᑦ ᐊᒻᒪᓗ ᑕᐃᒃᑯᐊ ᐊᖑᓇᓱᒃᑎᑦ ᑲᑐᔾᔨᖃᑎᒌᖏᑦ 

ᑎᑎᖃᖅᑖᓚᐅᖅᑐᑦ ᓄᓇᕗᑦ ᒐᕙᒪᒃᑯᖏᓐᓂᒃ ᓇᓄᓕᕆᕝᕕᖓᓂᒃ ᖃᐅᔨᓴᕐᕕᖓᓂᖓᖅᑐᓂᒃ ᐅᓂᒃᑳᖅᑐᓂᒃ ᑕᐃᒫᓂ 

ᔭᓄᐊᕆ 14, 2020-ᖑᑎᓪᓗᒍ, ᓇᓗᓇᐃᖅᑕᐅᓪᓗᑎᒃ ᓴᓂᑭᓗᐊᕐᒥᐅᑦ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓂ ᐱᑕᖃᕐᓂᖏᑦ 

ᓇᓐᓄᒍᓐᓇᐅᑎᒃᓴᐃᑦ 16.03-ᖑᔪᑦ ᐊᖑᓴᓪᓗᕐᓂᒃ ᐊᒻᒪᓗ 14.97-ᖑᓗᑎᒃ ᐊᕐᓇᓪᓗᕐᓂᒃ ᓇᓄᒍᓐᓇᐅᑏᑦ 

ᐊᒥᐊᒃᑯᖏᓐᓂᒃ ᐊᑐᐃᓐᓇᐅᔪᑦ. ᑕᐃᑲᓂᑦᓴᐃᓐᓇᖅ ᑎᑎᖃᖏᓐᓂ, ᓄᓇᕗᑦ ᒐᕙᒪᒃᑯᖏᑦ ᐅᖃᐅᓯᖃᕆᕗᑦ 

ᐊᒥᐊᒃᑯᓯᒪᐃᓐᓇᕆᐊᖃᕐᓂᖏᓐᓂᒃ ᐃᓱᒪᓘᑎᖃᕐᓂᕐᒥᓂᒃ ᐊᐱᕆᓪᓗᑎᒡᓗ ᐊᖑᓇᓱᒃᑎᖏᓐᓂᒃ ᓴᓂᑭᓗᐊᑉ 

ᐊᑐᖅᑕᐅᖔᕈᓐᓇᖁᔭᖏᓐᓂᒃ ᐊᑐᖁᔨᓪᓗᑎᒃ, ᓇᓐᓄᒍᓐᓇᐅᑎᒃᓴᖏᓐᓂᒃ ᒪᕐᕉᖕᓂᒃ-ᐱᖓᓱᓂᒡᓗ 

ᓇᓐᓂᐊᕐᕕᐅᖔᕐᓂᐊᖅᑐᓂ ᐊᕐᕋᒎᓂᐊᖅᑐᓂ.  

ᑭᖑᓂᐊᒍᑦ ᑎᑎᕋᖃᑦᑕᐅᑎᓂᖏᓐᓂ, ᕿᑭᖅᑖᓘᖕᒥ ᐊᖑᓇᓱᒃᑎᑦ ᑲᑎᒪᔨᖏᑦ ᐊᒻᒪᓗ ᑖᒃᑯᐊ ᐊᖑᓇᓱᒃᑎᑦ 

ᑲᑐᔾᔨᖃᑎᒌᖏᑦ ᒪᕐᕉᖕᓂᒃ ᑐᒃᓯᕋᐅᑎᓕᐅᓕᓚᐅᖅᑑᒃ: 

1. ᑖᒃᑯᐊ ᓄᓇᕗᑦ ᒐᕙᒪᖏᑦ ᑕᐃᒃᑯᓄᖓ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

ᐊᖏᕈᑎᒋᐊᓂᒃᓯᒪᔭᖏᓐᓂᒃ ᒪᓕᖁᔭᐅᓪᓗᑎᒃ ᐱᐅᓯᕆᔭᐅᓂᐊᓚᐅᖅᑐᓂᒃ, ᐅᖃᐅᓯᐅᕌᓂᒃᓯᒪᑦᑎᐊᖅᑐᓂᒃ 

ᑐᑭᓯᓇᖅᑐᒥᒃ ᓄᓇᕗᑦ ᒐᕙᒪᒃᑯᑦ ᑎᑎᖃᖁᑎᖏᓐᓂ ᐊᒃᑑᐱᕆ 16, 2019-ᒥ ᐊᒻᒪᓗ 

ᑐᓂᓯᑲᐅᑎᒋᖁᔭᐅᓪᓗᑎᒃ ᑲᑐᔾᔨᖃᑎᒌᑦ ᒪᓕᑦᑎᐊᖅᓱᑎᒃ ᑐᒃᓯᕋᐅᑎᒋᓚᐅᖅᑕᖏᓐᓂᒃ ᐊᖏᖅᑕᐅᖁᓪᓗᒋᑦ 

ᐊᒥᐊᒃᑯᖏᑦ ᐊᑐᖅᑕᐅᔪᒪᓂᖏᑦ ᓇᓄᒍᓐᓇᐅᑏᑦ ᑭᖑᓂᐊᒍᓪᓗ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ ᐊᒻᒪᓗ 

ᕿᑭᖅᑖᓘᖕᒥ ᐊᖑᓇᓱᒃᑎᓕᒫᑦ ᑲᑎᒪᔨᖏᑦ ᐅᖃᐅᓯᖃᕈᒫᖅᑐᐃᓐᓇᖅᓱᑎᒃ ᖃᖓᖑᖅᐸᑦ ᐊᑐᖅᑕᐅᓂᐊᕐᒪᖔᑕ 

ᓇᓐᓂᐊᕐᕕᒃᓴᐅᓕᖅᑎᓪᓗᒍ. 

2. ᑕᐃᒃᑯᐊ ᓄᓇᕗᑦ ᒐᕙᒪᒃᑯᖏᑦ ᓱᓕᔪᒥᒃ ᓇᓗᓇᐃᔭᐃᑦᑎᐊᖁᔭᐅᓪᓗᑎᒃ ᑕᐃᒃᑯᓂᖓ ᑕᒪᐃᓐᓂᒃ ᑲᑎᓪᓗᒋᑦ 

ᓇᓐᓄᒍᓐᓇᐆᑎᑦ ᐋᕿᒋᐊᖅᑕᐅᑦᑎᐊᑲᓐᓂᖁᔭᐅᓐᖏᓂᖏᓐᓂᒃ, 0-ᒧᐊᖅᑕᐅᒃᑲᓐᓂᑐᐃᓐᓇᖁᖏᔅᓱᒋᑦ, ᑕᒫᓂ 

ᐊᑐᕐᓂᐊᖅᑐᓂᒃ ᐱᖓᓱᓂᒃ-ᑕᓪᓕᒪᓄᑦ ᐊᕐᕋᒎᓂᐊᖅᑐᓄᑦ.  

ᓄᓇᕗᑦ ᒐᕙᒪᒃᑯᖏᑦ ᐊᖏᕈᑎᖃᓚᐅᖏᑦᑐᑦ ᑐᒃᓯᕋᐅᑎᖏᓐᓄᑦ ᕿᑭᖅᑖᓗᖕᒥ ᐊᖑᓇᓱᒃᑎᓕᒫᑦ ᑲᑎᒪᔨᖏᓂᒃ ᐊᒻᒪᓗ 

ᓴᓂᑭᓗᐊᑉ ᑲᑐᔾᔨᖃᑎᒌᖏᓐᓂᖓᖅᑐᓂᒃ.  

ᑕᒫᓂ ᐄᐳ 16, 2020-ᒥ, ᐃᒪᓐᓇᖔᖅ ᓄᓇᕗᑦ ᒐᕙᒪᒃᑯᖏᓐᓂᒃ ᓇᓄᓕᕆᔨᖓᑦ ᑎᑎᕋᓚᐅᖅᐳᖅ ᐅᖃᖅᓯᒪᔪᓂᒃ 

ᐊᑖᓂ ᐅᑯᓂᖓ ᑎᑎᕋᖅᓯᒪᔪᓂᒃ:  

1. “…ᒐᕙᒪᒃᑯᑦ ᐃᖃᓇᐃᔭᕐᕕᖓᓂ ᑕᒡᕙᓂ ᓴᕿᑎᑦᑎᔪᓐᓇᖅᑐᑦ ᐊᒥᔅᓲᓂᕆᔭᐅᓂᐊᖅᑐᓂᒃ ᓇᓐᓄᒍᓐᓇᐅᑎᓂᒃ 

ᑐᓂᔭᐅᓂᐊᖅᑐᓂᒃ, ᐃᓱᒪᓘᑕᐅᓂᐊᖏᓐᓂᖅᓴᐅᓂᐊᖅᑐᓂᒃ ᓇᓄᐃᑦ 

ᐃᓚᓐᖓᖅᑕᐅᓗᐊᖅᑕᐃᓕᒪᔭᕆᐊᖃᕐᓂᖏᓐᓂᒃ ᐊᒥᔅᓲᓂᖏᓐᓂ, ᐃᓚᒋᔭᐅᖏᓗᑎᒃ ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ.” 

ᕿᑭᖅᑖᓘᖕᒥ ᐊᖑᓇᓱᒃᑎᓕᒫᑦ ᑲᑎᒪᔩᑦ ᐅᖃᐅᓯᒃᓴᖏᑦ: ᒪᓕᒃᑕᐅᓪᓗᑎᒃ ᑎᑎᖃᐃᑦ ᐃᓚᒃᑲᓐᓂᖏᓐᓂ B-

ᒥᑦᑐᑦ, 5.6-ᖓᓂ ᐃᓗᓕᖏᑦ ᐱᔾᔪᑎᒋᓪᓗᒋᑦ, “ᐊᑐᖅᑕᐅᓯᒪᓐᖏᓂᖏᑦ ᐊᒥᐊᒃᑯᐃᑦ ᓇᓐᓄᒍᓐᓇᐅᑎᑦ 

ᑲᑎᑕᐅᕙᒃᐳᑦ ᐊᑐᒐᒃᓴᐅᓂᕐᒧᑦ ᐃᓚᖏᓐᓄᑦ ᒪᓕᒃᑐᓂᒃ ᐊᑐᓕᖁᔭᓕᐊᕆᔭᐅᓯᒪᔪᓂᒃ ᑰᑕᑎᒍᑦ ᐅᕝᕙᓗᓐᓃᑦ 

ᑕᒪᐃᓐᓂᒃ ᑲᑎᓪᓗᒋᑦ ᓇᓐᓄᒍᓐᓇᖅᑎᑕᐅᔪᓂᒃ.” ᑕᒪᓐᓇ ᐱᐅᓯᕆᔭᐅᔪᑦ ᑐᓂᓯᖃᑦᑕᕐᓂᖅ ᐊᒥᐊᒃᑯᖏᓐᓂᒃ 

ᐊᑐᖅᑕᐅᓯᒪᖏᑦᑐᓂᒃ ᓴᓂᑭᓗᐊᕐᒧᑦ ᐅᖃᐅᓯᐅᓯᒪᒋᕗᑦ ᐃᓗᓕᖏᓐᓂ ᑎᑎᖃᐃᑦ ᐃᓚᒃᑲᓐᓂᖏᓐᓂ B 5.8.2-

ᒥ, ᒪᓕᒃᓱᑎᒃ ᓯᕗᓂᐊᒍᑦ ᐊᑐᖅᑕᐅᖃᑦᑕᓂᐊᓚᐅᖅᑐᓂᒃ ᓇᓐᓄᒃᑕᐅᔪᓐᓇᖅᑐᑦ ᐊᒥᔅᓲᓂᖏᑕ ᓱᓕ 

ᐊᑕᓃᓂᖏᓐᓂᒃ ᐊᒥᔅᓲᓂᖃᕈᑎᒃ, ᑕᐃᒃᑯᓇᖓᑦ ᑕᒪᐃᓐᓂᒃ ᑲᑎᓪᓗᒋᑦ ᓇᓐᓄᒃᑕᐅᔪᓐᓇᕐᓂᖏᓐᓂᒃ, 

ᓯᕗᓂᐊᒍᑦ ᐊᖏᕈᑕᐅᕌᓂᓚᐅᖅᑐᓂᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ. ᐃᓗᓕᖏᑦ 5.8.2-

ᖓᓃᑦᑐᑦ ᐱᐅᓯᕆᔭᐅᕙᒃᑐᑦ, ᑕᐃᒪᐃᓕᖓᖁᔭᐅᖄᒪᕆᓚᐅᖅᑐᑦ ᓇᖕᒥᓂᖅ ᓄᓇᕗᑦ ᒐᕙᒪᒃᑯᖏᓐᓄᑦ, 

ᑐᓂᓯᖃᑦᑕᕆᐊᖃᕐᓂᖅ ᐊᒥᐊᒃᑯᖏᓐᓂᒃ ᐊᑐᖅᑕᐅᓚᐅᖏᑦᑐᓂᒃ ᓇᓐᓄᒍᓐᓇᐅᑎᓂᒃ, ᐃᓚᐅᑎᑦᑎᕙᖏᒪᑕ 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓐᓂᒃ. ᐊᒻᒪ ᓱᓕ, ᐅᓂᒃᑳᖅᑕᐅᓯᒪᔪᑦ ᐱᐅᓯᕆᔭᐅᕙᒃᑐᑦ ᐊᑐᖅᑕᐅᕙᒃᑐᑦ 

ᐱᔪᓐᓇᐅᑎᖃᖅᑎᑎᓐᖏᒪᑕ ᓄᓇᕗᑦ ᒐᕙᒪᒃᑯᖏᓐᓂᒃ ᐃᖕᒥᓃᓐᓇᖅ ᐃᓱᒪᓕᐅᖅᑎᐅᔪᑑᔪᓐᓇᕐᓂᖅ, ᐊᒻᒪᓗ 

ᐅᑎᒧᑦ ᐋᕿᒋᐊᕆᖃᑦᑕᕈᓇᕋᑎᒃ ᓇᓪᓕᐊᖕᓂᑐᐃᓐᓇᖅ ᑕᐃᒪᓐᓂᒃ ᑲᑎᓪᓗᒋᑦ ᓇᓐᓄᒃᑕᐅᔪᓐᓇᕐᓂᖏᓐᓂᒃ 

ᐅᕝᕙᓗᓐᓃᑦ ᐊᓯᔾᔩᔪᓐᓇᕐᓂᖅ ᐱᐅᓯᕆᔭᐅᖁᔭᐅᓯᒪᔪᓂᒃ ᐆᒪᔪᓕᕆᔨᕐᔪᐊᒃᑯᓐᓄᑦ ᐊᖏᕈᑕᐅᓯᒫᓂᒃᑐᓂᒃ. 

ᐊᑐᖁᔭᐅᓂᖅ. ᓄᓇᕗᑦ ᒐᕙᒪᒃᑯᑦ ᐊᓯᖏᓪᓗᓐᓃᑦ ᒐᕙᒪᐅᔪᑦ ᑕᐃᒫᑎᒋ ᐱᔪᓐᓇᕐᓂᖃᕈᑎᒃ, ᑕᐃᒃᑯᐊᓕ 

ᐊᓱᐃᓛᒃ ᓄᓇᕗᒻᒥ ᐊᕕᒃᑐᖅᓯᒪᓂᖏᓐᓂ ᐊᖑᓇᓱᒃᑎᓕᒫᑦ ᑎᒥᖁᑎᖏᑦ ᐊᒻᒪᓗ ᓄᓇᓕᖕᓂ ᐊᖑᓇᓱᒃᑎᑦ 

ᑲᑐᔾᔨᖃᑎᒌᖏᑦ ᐊᒃᓱᐊᓗᒃ ᐊᔪᕐᓇᖅᑐᒃᑰᕈᑎᖃᕐᓂᐊᖅᑐᑦ ᓱᓕᔪᖅᓴᕈᓐᓇᕐᓂᕐᒥᒃ ᐊᐅᓚᑦᑎᔨᐅᖃᑕᐅᓂᕐᒧᑦ 

ᐱᐅᓯᕆᔭᐅᕙᖕᓂᐊᖅᑐᓂᒃ ᓯᕗᒻᒧᐊᒃᐸᓪᓕᐊᓂᖏᓐᓂ.  

2. ᐆᒪᔪᓕᕆᔨᖓᑦ ᑐᔪᐃᓚᐅᖅᑐᖅ ᑕᐃᒃᑯᓂᖓᐃᓐᓇᖅ 9-ᓂᒃ (ᓯᑕᒪᓂᒃ 4 ᐊᕐᓇᓪᓗᕈᓐᓇᐅᑎᓂᒃ, ᑕᓕᒪᓂᒃ 5 

ᐊᖑᓴᓪᓗᕈᓐᓇᐅᑎᓂᒃ) 29-ᖏᓃᑦᑐᓂᒃ ᑐᒃᓯᕋᐅᑕᐅᓚᐅᖅᑐᓂᒃ, ᓇᓗᓇᐃᖅᑕᐅᓪᓗᑎᒃ ᐊᒻᒪᓗ 

ᐊᖏᕈᑕᐅᓪᓗᑎᒃ ᓇᓐᓄᒍᓐᓇᐅᑏᑦ ᐱᔭᐅᔪᓐᓇᕐᓂᖏᑦ.   

3. “ᐃᖃᓇᐃᔭᕐᕕᑦᑎᓐᓂ ᑐᒃᓯᕋᖅᓯᒪᓕᖅᐳᒍᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

ᐃᓱᒪᓕᐅᕈᑕᐅᖁᓪᓗᒍ ᐊᑐᖅᑕᐅᔪᓐᓇᕐᓂᖏᑦ ᐊᒥᐊᒃᑯᑦ 20-ᖑᔪᑦ ᐊᑐᖅᓯᒪᖏᑦᑐᓂᒃ ᓇᓐᓄᒍᓐᓇᐅᑏ (9-ᓂᒃ 

ᐊᕐᓇᓪᓗᕈᓐᓇᐅᑎᓂᒃ, 11-ᓂᒃ ᐊᖑᓴᓪᓗᕈᓐᓇᐅᑎᓂᒃ) ᐊᔪᕐᓇᕈᓐᓃᑐᐊᖅᐸᑦ ᑲᒪᔨᒋᔭᐅᖁᓪᓗᒍ.” 

ᕿᑭᖅᑖᓘᖕᒥ ᐊᖑᓇᓱᒃᑎᓕᒫᑦ ᑲᑎᒪᔩᑦ ᐅᖃᐅᓯᒃᓴᖏᑦ: ᖁᓛᓂ ᐅᖃᐅᓯᐅᕌᓂᒃᓯᒪᔪᓂ, ᐱᐅᓯᕆᔭᐅᔪᑦ 

ᐊᑐᖅᑕᐅᕙᖕᓂᖏᑦ ᐱᔾᔪᑎᖃᖅᑐᑦ ᑎᑎᖃᐃᑦ ᐃᓚᒃᑲᓐᓂᖏᓐᓂ B 5.8.2-ᒥ ᐅᖃᖅᓯᒪᔪᑦ 

ᑐᓂᔭᐅᖃᑕᕐᓂᖏᓐᓂᒃ ᐊᒥᐊᒃᑯᐃᑦ ᐊᑐᖅᑕᐅᓯᒪᓐᖏᑦᑐᑦ ᓇᓐᓄᒍᓐᓇᐅᑏᑦ, ᒪᓕᒃᑕᐅᓪᓗᑎᒃ ᓯᕗᓂᐊᒍᑦ 

ᓇᓐᓂᐊᕈᓐᓇᐅᑏᑦ ᐱᔭᐅᕙᖕᓂᖏᓐᓂᒃ ᒪᓕᒃᓱᑎᒃ ᓯᕗᓂᐊᒍᑦ ᐊᖏᕈᑕᐅᕌᓂᒃᓯᒪᔪᑦ ᐆᒪᔪᓕᕆᔨᕐᔪᐊᒃᑯᓐᓄᑦ 

ᒪᓕᒃᓱᑎᒃ ᐊᒥᔅᓲᓂᖏᑦ ᑕᒪᐃᓐᓂᒃ ᑲᑎᑕᐅᓪᓗᑎᒃ ᓇᓐᓄᒃᑕᐅᔪᓐᓇᕐᓂᖏᑦᑕ ᐊᑕᓃᑐᐊᕈᑎᒃ, 

ᐃᓚᐅᕝᕕᐅᕙᖏᑦᑐᑦ ᐆᒪᔪᓕᕆᔨᕐᔪᐊᒃᑯᓐᓄᑦ.  

ᐱᑕᖃᖏᓪᓚᑦ ᓇᓐᓄᒍᓐᓇᐅᑎᓂᒃ ᐊᑐᒃᑲᓐᓂᖃᑕᕈᓐᓇᕐᓂᖅ ᐊᒥᐊᒃᑯᓂᒃ ᐋᕿᐅᒪᔭᐅᓂᖏᓐᓂᒃ ᐊᒻᒪᓗ 

ᐊᖏᕈᑕᐅᕌᓂᒃᓯᒪᔪᓂ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓐᓄᑦ ᐱᔪᓐᓇᖅᑎᑦᑎᔪᓂᒃ ᓄᓇᕗᑦ ᒐᕙᒪᒃᑯᖏᓐᓂᒃ, 

ᑕᐃᒪᐃᓕᐅᕈᓐᓇᕐᓂᖅ. ᓇᓄᐃᑦ ᐃᓱᒪᓘᑕᐅᕙᓂᖏᑦ ᐃᓚᖓᐃᕕᐅᓗᐊᖅᑕᐃᓕᒪᔭᕆᐊᖃᕐᓂᖏᓐᓂᒃ, ᑕᐃᒃᑯᐊ 

ᑎᑎᖃᐃᑦ ᐃᓚᒃᑲᓐᓂᖏᑦ A-ᒥ ᐊᒻᒪᓗ B-5.4-ᒥ ᑎᑎᖃᖏᓐᓂ ᐊᒃᑐᐱᕆ 16, 2019-ᒥ ᐅᖃᖅᓯᒪᔪᑦ ᐅᑯᓂᖓ 

ᐊᑕᓃᑦᑐᓂᒃ: 

ᓇᓄᐃᑦ ᐃᓚᖓᐃᕝᕕᐅᓗᐊᖅᑕᐃᓕᒪᕙᖕᓂᖏᓐᓄᑦ ᐃᓱᒪᓘᑕᐅᓂᖏᑦ ᓴᕿᓐᓇᔭᕈᑎᒃ, ᐊᕐᓇᓪᓗᕐᓂᒃ 

ᓇᓐᓄᖅᓯᐅᕈᒪᔪᓂᒃ ᐊᔭᐅᖅᑕᐅᓗᑎᒃ, ᐱᔪᓐᓇᕆᕗᑦ ᐊᕐᓇᓪᓗᐃᑦ/ᐊᖑᓴᓪᓗᐃᓪᓗ ᓇᓕᖃᒌᖕᓂᖏᓐᓂᒃ 

ᐋᕿᒋᐊᕆᔪᓐᓇᕐᓂᖅ 2:1-ᒧᑦ ᓇᓐᓄᒃᑕᐅᖃᑕᕈᓐᓇᕐᓂᖏᓐᓂᒃ, ᑕᐅᕙᓂ ᓇᓐᓂᐊᕐᕕᐅᕙᖕᓃᓇᖓᓂ ᐱᔪᒪᔫᑉ. 

ᑕᐃᒪᐃᓕᖓᓕᕐᓂᕈᑎᒃ, ᐊᑐᖔᕈᓐᓇᖅᐳᑦ ᐅᑎᖅᑎᑦᑎᔪᓐᓇᕐᓂᖅ ᐊᕐᓇᓗᐃᑦ/ᐊᖑᓴᓪᓗᐃᑦ ᓇᓄᒃᑕᐅᔪᓐᓇᕐᓂᖏᑦ 

ᐋᕿᐅᒪᔭᐅᓕᕈᓐᓇᕐᓂᖅ ᐊᒥᓲᓂᖏᓐᓂᒃ ᓇᓕᖃᒧᑦ 2:1-ᒥᒃ, ᑕᐃᑲᓂ ᐊᒻᒪᓗ ᓈᒪᒃᓯᒃᐸᑦ ᑕᒪᐃᓐᓂᒃ ᑲᑎᓪᓗᒋᑦ 

ᓇᓐᓄᒃᑕᐅᔪᓐᓇᖁᔭᐅᔪᓂᒃ ᐊᑐᓕᖁᔭᓕᐅᓕᕈᑎᒃ ᓄᓇᕗᒻᒥ ᐅᒫᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ.” 

“5.4. ᓇᓐᓂᐊᕐᕕᐅᕙᒃᑐᓂ ᐊᒥᐊᒃᑯᖏᑦ ᐊᑐᖅᑕᐅᓯᒪᖏᑦᑐᑦ ᓇᓐᓄᒍᓐᓇᐅᑏᑦ ᐸᐸᑕᐅᔪᓐᓇᖅᐳᑦ ᑎᑭᓪᓗᒍ ᑭᓯᐊᓂ 

ᓄᑖᓄᑦ ᑕᒪᐃᓐᓂᒃ ᑲᑎᑕᐅᓗᑎᒃ ᓇᓐᓄᒡᕕᐅᔪᓐᓇᕐᓂᖏᓐᓂ ᑐᑭᓕᐅᖅᑕᐅᔭᕆᐊᖃᓕᕐᒥᒍᑎᒃ.  ᑕᒪᓐᓇ 

ᐃᓚᖃᕈᓐᓇᕆᕗᖅ ᓇᓐᓂᐊᕐᕕᐅᕙᒃᑐᑦ ᐃᓗᐊᓂ ᓇᓄᐃᑦ ᐊᒥᔅᓂᖏᓐᓂᒃ ᖃᐅᔨᓴᕐᕕᐅᓯᒪᔪᓐᓇᕐᓂᖅ ᐊᒻᒪᓗ 

ᑭᖑᓪᓕᐅᔪᓂᒃ ᐊᒥᔅᓲᓂᖏᓐᓂᒃ ᓇᓚᐅᑖᖅᑕᐅᓯᒪᓂᖏᓐᓂᒃ ᓴᕿᑎᑦᑎᓗᑎᒃ. ᐃᓛᓐᓂᒃᑯᑦ, ᐱᔭᕇᖅᑕᐅᓯᒪᑦᑎᐊᖅᑐᑦ 

ᐊᒻᒪᓗ ᑭᖑᓪᓕᐅᕙᖕᓂᐊᖅᑐᑦ ᐃᓚᖓᖅᑕᐅᓗᐊᖅᑕᐃᓕᒪᔭᕆᐊᖃᕐᓂᖏᓐᓂᒃ ᓇᓄᐃᑦ ᐅᓗᕆᐊᓇᕈᑕᐅᔪᓐᓇᕐᓂᖏᑦ 

ᖃᐅᔨᓴᖅᑕᐅᔪᓐᓇᕐᒥᔪᑦ ᐅᕝᕙᓗᓐᓃᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᑐᖅᑕᐅᖁᔨᔪᓐᓇᖅᑐᑦ 

ᐊᓯᔾᔨᖅᑕᐅᖁᔨᓂᖅ ᑕᒪᐃᓐᓂᒃ ᑲᑎᓪᓗᒋᑦ ᓇᓐᓄᒃᑕᐅᔪᓐᓇᕐᓂᐊᖅᑐᓂᒃ, ᐊᓯᖏᓐᓂᒃ ᐊᐅᓚᑦᑎᔨᐅᓂᖏᓐᓂ 

ᐱᔾᔪᑎᖃᕐᓂᕐᒧᑦ. ᑕᐃᒪᐃᓕᐅᓂᐊᕐᓂᕈᑎᒃ, ᑕᒪᕐᓂᒃ ᐊᒥᐊᒃᑯᓕᐅᒐᓗᐊᑦ ᓇᓐᓄᒍᓐᓇᐅᑎᓂᒃ ᐋᕿᒋᐊᖅᑕᐅᓇᔭᖅᑐᑦ 

ᐱᒋᐊᕐᕕᖃᕐᓂᐊᓕᖅᑐᒥᒃ 0-ᒥᒃ ᐱᑕᖃᖏᑦᑐᒥᒃ.” 

ᖃᐅᔨᒪᓂᖏᓐᓂᒃ ᕿᑭᖅᑖᓗᖕᒥ ᐊᖑᓇᓱᒃᑎᓕᒫᑦ ᑲᑎᒪᔨᖏᑦ, ᑎᑭᓪᓗᒍ ᒪᐃ 4, 2020-ᒧᑦ, ᓄᓇᕗᑦ ᒐᕙᒪᒃᑯᖏᑦ ᓱᓕ 

ᐃᓕᑕᕆᔭᐅᓯᒪᔪᓂᒃ ᓄᑖᓂᒃ ᑕᒪᐃᓐᓂᒃ ᑲᑎᓪᓗᒋᑦ ᓇᓐᓄᒃᑕᐅᓂᐊᖅᑐᓂᒃ ᐊᑐᓕᖁᔭᓕᐅᖅᓯᒪᖏᓚᑦ ᓄᓇᕗᒻᒥ 

ᐆᒪᔪᓕᕆᔨᕐᔪᐊᑯᑦ ᑲᑎᒪᔨᖏᓐᓄᑦ, ᐱᔾᔪᑎᖃᖅᑐᓂᒃ ᑕᐅᕙᓂ ᕼᐊᑦᓴᓐᐱᑉ ᓂᒋᐊᓂᒃ ᓇᓐᓄᖅᓯᐅᕕᐅᕙᖕᓂᕐᒥᒃ, 

ᐊᑐᖅᓯᒪᔭᖏᑦ ᐅᖃᐅᓯᐅᔪᑦ ᓄᓇᕗᑦ ᒐᕙᒪᒃᑯᑦ ᓇᓄᓕᕆᔨᖓᑕ ᑎᑎᖃᖏᓐᓂ ᐄᐳ 16, 2020-ᒥ ᐊᔪᕐᓇᖅᑎᑕᐅᕗᑦ 

ᐊᑐᖅᑕᐅᔪᓐᓇᕐᓂᖅ ᑐᖓᕕᐅᓪᓗᑎᒃ ᕿᑭᖅᑖᓗᖕᒥ ᐊᖑᓇᓱᒃᑏᑦ ᑲᑎᒪᔨᖏᑦᑕ ᒫᓐᓇᐅᔪᖅ ᖃᐅᔨᒪᓂᖏᑦ.  

ᐊᑐᓕᖁᔭᖅ: 

ᕿᑭᖅᑖᓗᖕᒥ ᐊᖑᓇᓱᒃᑎᓕᒫᑦ ᑲᑎᒪᔨᖏᑦ ᐊᑐᓕᖁᔨᕗᑦ ᑕᐃᒃᑯᐊ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐅᖃᐅᔾᔨᒋᐊᖁᓪᓗᒋᑦ 

ᓄᓇᕗᑦ ᒐᕙᒪᒃᑯᖏᓐᓂᒃ ᒪᓕᖁᔭᐅᓂᖅ ᐊᑐᖅᑕᐅᑲᐃᓐᓇᖅᑐᒃᓴᓂᒃ ᐱᐅᓯᕆᔭᐅᔪᓂᒃ, ᐅᖃᐅᓯᕆᓯᒪᔭᖏᓐᓂᒃ ᓄᓇᕗᑦ 

ᒐᕙᒪᒃᑯᑦ ᑎᑎᖃᖁᑎᖏᓐᓂ ᑎᑎᕋᓚᐅᖅᑕᖏᓐᓂ ᐊᒃᑑᐱᕆ 16, 2019-ᖑᑎᓪᓗᒍ, ᐊᒻᒪᓗ ᒫᓐᓇᑲᐅᑎᒋ 

ᓇᓗᓇᐃᖅᑕᐅᑦᑎᐊᖁᓪᓗᒋᑦ ᐊᒥᔅᓲᓂᖏᑦ ᐱᑕᖃᕐᓂᖏᑦ ᓇᓐᓂᐊᕈᓐᓇᐅᑏᑦ ᐊᒥᐊᒃᑯᖏᑦ ᐊᑐᖅᓯᒪᖏᑦᑐᑦ 

ᐊᑐᐃᓐᓇᐅᓂᖏᑦ ᓇᓪᓕᐊᖕᓂᑐᐃᓐᓇᖅ ᐊᕕᒃᑐᖅᓯᒪᓂᕐᒥ ᐊᖑᓇᓱᒃᑎᓕᒫᑦ ᑲᑎᒪᔨᖏᓐᓄᑦ ᐅᕝᕙᓗᓐᓃᑦ ᐊᖑᓇᓱᒃᑎᑦ 

ᑲᑐᔾᔨᖃᑎᒌᖏᓐᓄᑦ ᑐᒃᓯᕋᕈᑕᐅᓯᒪᓂᖏᑦ, ᐊᒻᒪᓗ ᑐᓂᔭᐅᑲᐅᑎᒋᓗᑎᒃ ᑕᒪᐃᓐᓂᒃ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓄᑦ-

ᑐᒃᓯᕋᖅᑕᐅᓚᐅᖅᑐᑦ ᐊᒻᒪᓗ ᐊᕕᒃᑐᖅᓯᒪᓂᑦᑎᓐᓂ ᐊᖑᓇᓱᒃᑎᓕᒫᑦ ᑲᑎᒪᔨᖏᓐᓄᑦ-ᐊᖏᕈᑕᐅᓯᒫᓂᒃᑐᓂᒃ ᐊᒥᐊᒃᑯᖏᑦ 

ᓇᓐᓄᒍᓐᓇᐅᑏᑦ ᐊᑐᐃᓐᓇᐅᓂᐊᖅᑐᑦ. ᑕᒪᓐᓇ ᑲᒪᒋᔭᐅᑲᐅᑎᒋᔭᕆᐊᖃᖅᑐᖅ ᓴᓂᑭᓗᐊᕐᒥᐅᑦ ᑐᒃᓯᕋᐅᑎᒋᓯᒪᔭᖓᑦ.  

ᑎᑎᕋᖅᑕᐅᔪᑦ ᐆᒧᖓ: ᒪᐃᑯᓪ ᕘᒐᓴᓐ, ᕿᑭᖅᑖᓗᖕᒥ ᐊᖑᓇᓱᒃᑎᓕᒫᑦ ᑲᑎᒪᔨᖏᓐᓂ 

ᐅᓪᓗᖓᓂ: ᒪᐃ 4, 2020 

 


